
	 1.
	Հայաստանի Հանրապետության ֆինանսների նախարարություն 01.03.2017թ.,           N01/83-1/3293-17 գրություն
	ՀՀ ֆինանսների նախարարությունը քննարկել է Ձեր 27.02.2017թ. N ԼԱ/06/2251-17 գրությամբ ներկայացված` «Հայաստանի Հանրապետության առողջապահության նախարա-րությանը գումար հատկացնելու, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություն ու լրացում կատարելու և գնման գործընթացը կազմակերպելու մասին» ՀՀ կառավարության որոշման նախագիծը (այսուհետ` Նախագիծ) և առաջարկում է.

1) Նախագծի վերնագրից հանել «փոփոխություն ու» բառերը,

2) Նախագծի նախաբանից հանել «և 23-րդ հոդվածի 3-րդ մասը» բառերը,

3) Նախագծի 2-րդ կետում «NN 11 և 12 հավելվածներում կատարել փոփոխություն ու լրացում» բառերը փոխարինել «N 11 հավելվածի NN 11.9 և 12 աղյուսակներում և N 12 հավելվածում կատարել լրացում» բառերով,

4) Նախագծի N 1 հավելվածի NN 1 և 2 աղյուսակների և N 2 հավելվածի վերնագրերից հանել «փոփոխությունը և» բառերը,

5) Նախագծի N 1 հավելվածը համապատասխանեցնել ՀՀ կառավարության 2016 թվականի դեկտեմբերի 29-ի N 1313-Ն որոշմամբ հաստատված N 11 հավելվածի N 11.9 և 12 աղյուսակների ձևաչափերին,

6) հաշվի առնելով, որ Նախագծի 3-րդ կետով նախատեսվում է Նախագծի 1-ին կետի համաձայն ձեռք բերվող շտապ օգնության ավտոմեքենաները բժշկական կազմակերպություններին հատկացնել նվիրաբերության պայմանագրի հիման վրա, Նախագծի վերնագրում «կազմակերպելու» բառից հետո լրացնել «ինչպես նաև գույք նվիրաբերելու» բառերը, նախաբանում հղում կատարել նաև ՀՀ քաղաքացիական օրենսգրքի 605 հոդվածին, իսկ 3-րդ կետում նշել նվիրաբերությամբ հանձնվող գույքի օգտագործման պայմանը:
	Ընդունվել է 


	Կատարվել է համապատասխան փոփոխություններ և լրացումներ

